
DIBAJI

Baraza la Mitihani la Tanzania limeandaa taarifa ya uchambuzi wa majibu ya
watahiniwa katika mtihani wa Cheti Daraja la A katika somo la Uraia mwaka
2023. Lengo la taarifa hii ni kutoa mrejesho wa ufaulu wa watahiniwa kwa walimu
tarajali, wakufunzi, watunga sera, wakuza mitaala na wadau wengine wa elimu
kuhusu namna watahiniwa walivyojibu maswali ya mtihani.

Taarifa imeeleza sababu za watahiniwa kufanya vizuri, wastani au vibaya katika
mtihani huu. Kwa ujumla, ufaulu katika somo la Uraia ulikuwa wa kiwango kizuri
kwani watahiniwa walitambua mahitaji ya maswali yaliyoulizwa, walikuwa na
maarifa ya kutosha kuhusu mada husika, walielewa vizuri dhana mbalimbali
zilizotahiniwa, walikuwa na uwezo wa kujibu maswali kulingana na nyanja husika
na walikuwa na ujuzi wa kutosha katika uandishi wa insha. Vilevile, katika
maswali yaliyokuwa na ufaulu wa wastani, watahiniwa walitoa hoja chache kuliko
matakwa ya swali husika na wengine walirudia hoja moja kwa namna tofauti.

Hata hivyo, katika maswali yaliyokuwa na ufaulu hafifu, watahiniwa hawakuwa na
uelewa wa kutosha kuhusu mada zilizotahiniwa, dhana mbalimbali zinazohusiana
na somo la Uraia na matakwa ya swali. Aidha, watahiniwa hao walikosa umabhiri
wa kujieleza katika mtiririko unaoleta mantiki na kushindwa kuandika sehemu za
utangulizi na hitimisho hususan katika maswali ya insha.

Uchambuzi wa majibu ya watahiniwa katika maswali waliyojibu unatoa picha
halisi ya mafanikio na changamoto zinazojitokeza katika mchakato mzima wa
ufundishaji na ujifunzaji wa somo la Uraia katika vyuo vya Ualimu Tanzania.

Ni matumaini ya Baraza la Mitihani la Tanzania kuwa mrejesho huu utawawezesha
viongozi wa elimu, wakuu wa vyuo, wakufunzi na wanavyuo kutumia mbinu
muafaka ili kuboresha ufundishaji na ujifunzaji. Maboresho hayo yatasaidia kuinua
kiwango cha ufaulu kwa watahiniwa katika mitihani inayoandaliwa na Baraza la
Mitihani la Tanzania kwa wakati ujao.

Mwisho, Baraza la Mitihani la Tanzania linapenda kuwashukuru wote waliohusika
katika uchambuzi wa takwimu na kuandaa taarifa hii.

L

Dkt. Said A. Mohamed
KATIBU MTENDAJI

1.0 UTANGULIZI

Mtihani wa somo la Uraia kwa Watahiniwa wa Ualimu ngazi ya Cheti (Daraja la
A) ulifanyika mwezi Mei, 2023 na uliandaliwa kwa kuzingatia muhtasari wa somo
la Uraia wa Mwaka 2009 na fomati ya mwaka 2022. Mtihani ulikuwa na maswali
kumi na nne (14) ambapo mtahiniwa alitakiwa kujibu maswali yote kutoka sehemu
A na B. Sehemu A ilikuwa na maswali kumi (10) ya majibu mafupi yenye jumla
ya alama 40, kila swali likiwa na alama nne (4). Sehemu B ilikuwa na maswali
manne (4) ya insha yenye jumla ya alama 60 ambapo kila swali likiwa na alama
15.

Ufaulu wa watahiniwa umegawanywa katika viwango vitatu ambavyo ni 'vizuri',
'wastani' na 'hafifu'. Ufaulu mzuri unaanzia alama 70 hadi 100, wastani alama 40
hadi 69, na hafifu alama 0 hadi 39. Aidha, chati za viwango vya ufaulu
zimeambatishwa ili kufafanua ufaulu kwa watahiniwa ambapo rangi ya kijani
inawakilisha ufaulu mzuri, njano ufaulu wa wastani na nyekundu inawakilisha
ufaulu hafifu.

Takwimu zinaonesha kuwa somo hili lilikuwa na kiwango kizuri cha ufaulu. Kati
ya watahiniwa 5,822 (100%) waliofanya mtihani, watahiniwa 5,753 (99.97%)
walifaulu kwa kupata wastani wa alama 40 au zaidi na watahiniwa 89 (0.03 %)
hawakufaulu. Ufaulu wa watahiniwa wa mwaka 2023 umeongezeka kwa asilimia
0.06 ikilinganishwa na ufaulu wa mwaka 2022, ambapo asilimia 99.81 ya
watahiniwa waliofanya mtihani walifaulu.

Taarifa hii inachambua namna maswali yalivyojibiwa ili kupima kiwango cha
ufanisi katika ufundishaji na ujifunzaji wa somo la Uraia. Uchambuzi huu
unalenga kubaini umahiri wa watahiniwa katika kujibu maswali ya mtihani wa
somo la Uraia. Sampuli za majibu yao =zimeambatishwa ili kuonesha
kilichotarajiwa kufanywa na kilichofanywa na watahiniwa. Aidha, taarifa
inaonesha pia sababu zilizowafanya watahiniwa wachache kutopata alama za juu
katika majibu ya maswali kwa baadhi ya mada. Hivyo, uchambuzi huu utasaidia
kuimarisha ufundishaji na ujifunzaji wa somo la Uraia ili kuboresha ufaulu wa
watahiniwa katika mitihani ijayo.



2.0 UCHAMBUZI WA MAJIBU YA WATAHINIWA KWA KILA
SWALI

2.1 SEHEMU A: MASWALI YA MAJIBU MAFUPI

Sehemu hii ilikuwa na maswali 10 ambapo kila swali lilikuwa na jumla ya alama 4.
Ufaulu wa watahiniwa uligawanywa katika makundi matatu, ambapo mtahiniwa
alikuwa na ufaulu hafifu endapo alipata alama 0 hadi 1.5. Aidha, mtahiniwa
alifaulu kwa wastani endapo alipata alama 2 hadi 2.5 na ufaulu ulikuwa mzuri
endapo mtahiniwa alipata alama 3 hadi 4.

2.1.1 Swalila 1: Dola

Swali lilimtaka mtahiniwa kutaja sifa nne za kujiunga na Jeshi la Wananchi wa
Tanzania. Jumla ya watahiniwa 5,822 (100%) walijibu swali hili, ambapo
watahiniwa 3,205 (55%) walipata alama 0 hadi 1.5, watahiniwa 2,255 (38.8%)
walipata alama 2 hadi 2.5, na watahiniwa 362 (6.2%) walipata alama 3 hadi 4.
Kwa ujumla ufaulu katika swali hili ulikuwa wa wastani kwa kuwa watahiniwa
2,617 (45%) walipata alama 2 hadi 4. Muhtasari wa kiwango cha ufaulu katika
swali hili umeoneshwa katika Chati Na. 1.

Chati Na. 1: Ufaulu wa Watahiniwa katika Swali la 1

Uchambuzi wa majibu ya watahiniwa unaonesha kuwa baadhi ya watahiniwa

3,205 (55%) waliopata alama 0 hadi 1.5 walidhihirisha kuwa na maarifa hafifu juu

ya sifa za kujiunga na Jeshi la Wananchi wa Tanzania. Mathalani, mtahiniwa

mmoja alijibu hoja zisizo sahihi kama vile awe ameukana uraia wa nchi yake,

ajiandikishe jina katika ofisi za uhamiaji, awe ana umri kuanzia miaka 18, na
asiwe na kosa au kesi ya jinai huko katika nchi yake aliyoacha. Aidha, mtahiniwa
mwingine alitoa hoja zisizo sahihi ambazo ni kutozijua sheria za nchi, kukosa
uzalendo, kukosa kujua wajibu wake wa msingi, na kutokuwa na ushirikiano katika
shughuli mbalimbali za nchi. Majibu hayo ya watahiniwa yanaonesha kuwa
watahiniwa hao hawakuwa na maarifa ya kutosha. Watahiniwa waliopata alama 0
hawakuwa na maarifa juu ya sifa za kujiunga na Jeshi la Wananchi wa Tanzania na
walishindwa kuelewa matakwa ya swali, hivyo kutoa hoja zisizo sahihi. Kwa
mfano, mtahiniwa mmoja alitaja sifa zisizo sahihi kama vile sio Mtanzania, hajui
sheria na kanuni za nchi ya Tanzania, na hajui katiba ya nchi. Mtahiniwa
mwingine aliandika hoja zisizo sahihi kama vile hakutimiza miaka 18, hakuishi
miaka mitano Tanzania, hakuwa na tabia njema, na aliwahi kufanya makosa.
Kielelezo Na. 1.1 ni sampuli ya jibu lisilo sahihi la mtahiniwa katika swali hili.

Kielelezo Na. 1.1: Sampuli ya jibu lisilo sahihi katika swali la 1.

Katika Kielelezo Na. 1.1, mtahiniwa alitaja sifa zinazotakiwa kwa Mtanzania
kuajiriwa kufanya kazi badala ya sifa za kujiunga na Jeshi la Wananchi wa
Tanzania.

Aidha, watahiniwa 2,255 (38.8%) waliopata alama 2 hadi 2.5 walikuwa na dosari
mbalimbali katika majibu yao kama vile kuchanganya hoja sahihi na zisizo sahihi
na wengine walitoa hoja pungufu au maelezo dhaifu na hivyo kushindwa kupata
alama za juu. Kwa mfano, mtahiniwa mmoja, pamoja na kutoa hoja mbili sahihi
aliandika pia hoja zisizo sahihi ambazo ni: hakuwa na vyeti vya kuhitimu elimu ya
sekondari na hakuwa na kadi ya mpiga kura. Mtahiniwa mwingine aliandika hoja
kama vile alikosa sifa ya kuwa raia wa Tanzania, hakuwa na vitambulisho
vinavyomtambulisha kuwa si Mtanzania, hakuwa mzalendo, na hakuwa na sifa za
kujiunga kwa sababu ni raia wa nchi nyingine. Katika hoja zilizotolewa na
mtahiniwa huyu, hoja ya kwanza na ya tatu zilikuwa sahihi. Aidha, hoja ya pili na
ya nne hazikuwa sahihi. Majibu hayo ya watahiniwa yanaonesha hawakuwa na

maarifa ya kutosha kuhusiana na sifa za kujiunga na Jeshi la Wananchi wa
Tanzania.

Kwa upande mwingine, watahiniwa 362 (6.2%) waliopata alama 3 hadi 4
walibainisha kwa usahihi sifa nne za kujiunga na Jeshi la Wananchi wa Tanzania.
Watahiniwa hao walionesha kuwa na maarifa ya kutosha kuhusu mada ya Dola na
hasa mada ndogo ya Uraia na walielewa vema matakwa ya swali. Mfano wa
majibu sahihi yaliyotolewa ni kama vile awe mzaliwa wa Tanzania pamoja na
wazazi wake, babu na bibi yake, awe mzalendo kwa nchi yake, awe ameandikishwa
kuwa raia wa Tanzania, na awe anaipenda nchi yake. Kielelezo Na. 1.2 ni sampuli
ya jibu la mtahiniwa aliyejibu swali hili kwa usahihi.

Kielelezo Na. 1.2: Sampuli ya jibu sahihi katika swali la 1.

2.1.2 Swalila2: Dola

Swali hili lilimtaka mtahiniwa kuainisha kazi nne za Bunge katika kutekeleza
majukumu yake. Swali hili lilijibiwa na watahiniwa 5,822 (100%). Kati ya
watahiniwa waliofanya swali hili, watahiniwa 338 (5.8%) walipata alama 0 hadi
1.5, watahiniwa 1,005 (17.3%) walipata alama 2 hadi 2.5, na watahiniwa 4,479
(76.9%) walipata alama 3 hadi 4. Kwa ujumla, ufaulu katika swali hili ulikuwa
mzuri kwa kuwa watahiniwa 5,484 (94.2%) walipata alama 2 hadi 4. Muhtasari wa
kiwango cha ufaulu katika swali hili umeoneshwa katika Chati Na. 2.

Chati Na. 2: Ufaulu wa Watahiniwa katika Swali la 2

Uchambuzi wa majibu ya watahiniwa unaonesha kuwa watahiniwa 4,479 (76.9%)
waliopata alama 3 hadi 4 waliainisha kwa usahihi kazi nne za Bunge katika
kutekeleza majukumu yake. Watahiniwa hao walidhihirisha kuwa na maarifa ya
kutosha kuhusu mada ndogo ya Bunge na Baraza la Wawakilishi Zanzibar kwa
kuandika kwa usahihi hoja nne ambazo ni: kutunga sheria, kusimamia serikali,
kuwakilisha watu katika maamuzi ya kitaifa, kupitisha au kuidhinisha vyanzo vya
mapato na matumizi ya serikali, kupitia na kuridhia mikataba ya kimataifa,
kuthibitisha uteuzi wa Waziri Mkuu, kumchagua Spika wa Bunge, kuchunguza
mikataba na Rushwa, na kupiga kura ya kutokuwa na imani na serikali. Kielelezo
Na. 2.1 ni sampuli ya jibu la mtahiniwa aliyejibu swali hili kwa usahihi.

Kielelezo Na. 2.1: Sampuli ya jibu sahihi katika swali la 2.

Uchambuzi zaidi unaonesha kuwa watahiniwa 1,005 (17.3%) waliopata alama 2
hadi 2.5 wapo waliochanganya hoja sahihi na zisizo sahihi na wengine waliandika
hoja pungufu. Kwa mfano, mtahiniwa mmoja, pamoja na kutaja hoja mbili sahihi,
pia alitaja hoja mbili zisizo sahihi ambazo ni kazi za Mahakama kama ifuatavyo:
kutafsiri sheria na kusimamia ulipwaji wa fidia. Mtahiniwa mwingine alitoa hoja
zifuatazo: kutunga sheria, kukusanya mapato, kupitisha bajeti ya serikali na

kutatua migogoro mbalimbali ya wananchi. Katika majibu ya mtahiniwa hoja ya
kwanza na ya tatu zilikuwa sahihi wakati hoja ya pili na ya nne hazikuwa sahihi.
Majibu hayo ya watahiniwa yanaonesha hawakuwa na maarifa ya kutosha
kuhusiana na kazi za Bunge.

Aidha, kati ya watahiniwa 338 (5.8%) waliopata alama 0 hadi 1.5 baadhi yao
walieleza kazi moja ya Bunge na wengine walichanganya hoja sahihi na zisizo
sahihi. Kwa mfano, mtahiniwa mmoja alitoa hoja kama vile kutoa huduma za
jamii, kutunga sheria za nchi, kusimamia haki za binadamu za msingi, na
kusimamia ujenzi wa miundo mbinu. Katika majibu yaliyotolewa na mtahiniwa
huyu hoja ya pili tu ndiyo ilikuwa sahihi. Vilevile, watahiniwa waliopata alama 0
walidhihirisha kutokuwa na maarifa kuhusu kazi za Bunge la Jamhuri ya
Muungano wa Tanzania kwa kushindwa kutoa hoja sahihi na hawakuelewa vema
matakwa ya swali. Kwa mfano, mtahiniwa mmoja alitoa hoja zisizo sahihi kama
vile usaidia kutetea haki za binadamu, usaidia kutatua migogoro ya wananchi,
usaidia kuendeleza miundombinu, na usaidia kudumisha ulinzi na usalama. Pia,
mtahiniwa mwingine aliandika hoja zisizo sahihi ambazo ni kutafsiri sheria,
kugawanya madaraka kwa kila mbunge, na kumuapisha kiongozi wa nchi.
Kielelezo Na. 2.2 ni sampuli ya jibu lisilo sahihi la mtahiniwa katika swali hili.

Kielelezo Na. 2.2: Sampuli ya jibu lisilo sahihi katika swali la 2.

Katika Kielelezo Na. 2.2, mtahiniwa aliandika baadhi ya kazi za mhimili wa
serikali badala ya kuainisha kazi nne za mhimili wa Bunge katika kutekeleza
majukumu yake.

2.1.3 Swali la 3: Utamaduni Wetu

Swali lilimtaka mtahiniwa kubainisha mambo manne yanayoweza kumtofautisha
raia wa kigeni na Mtanzania. Watahiniwa waliofanya swali hili walikuwa 5,822
(100%) ambapo watahiniwa 4,755 (81.7%) walipata alama 3 hadi 4, wataniniwa
822 (14.1%) walipata alama 2 hadi 2.5, na watahiniwa 245 (4.2%) walipata alama
0 hadi 1.5. Kwa ujumla, ufaulu wa watahiniwa katika swali hili ulikuwa mzuri kwa
kuwa watahiniwa 5,577 (95.8%) walipata alama 2 hadi 4. Muhtasari wa kiwango
cha ufaulu katika swali hili umeoneshwa katika Chati Na. 3.
6

Chati Na. 3: Ufaulu wa Watahiniwa katika Swali la 3

Uchambuzi wa majibu ya watahiniwa unaonesha kuwa watahiniwa 4,755 (81.7%)
waliopata alama 3 hadi 4 walibainisha kwa usahihi mambo manne yanayoweza
kumtofautisha raia wa kigeni na Mtanzania. Baadhi ya hoja sahihi zilizoandikwa ni
kama vile /lugha, mavazi, mila na desturi, na vyakula. Watahiniwa hao
walidhihirisha kuwa na maarifa ya kutosha juu ya kumtofautisha raia wa kigeni na
Mtanzania na pia walielewa matakwa ya swali kama inavyoonekana kwenye
sampuli ya jibu la mtahiniwa kwenye Kielelezo Na. 3.1.

ER o wa.rnﬂ o Way wix rmu me fa Lu...ufdti‘lqtl‘r_na. EM%

g; i I:Jﬁ:l-.l: KMD 1&:&] TEI'TMMﬂ 1( Mﬁﬂr\JL EEE?:& e
e aq

oA .

b)Y Mayagi~ — Mavaa ~a nuais i o ad T na
UJﬂdT’- Wik iﬂ{nuc M2 Tlanzag* u@na vaa -’I:.faomJa flon  mades

11?5"“ \Ctﬂbb\ mtmnppmju_kﬁ Suc?n J’LLrur-L ek,

[ wiila e qA.h\ L Wy y o

f‘mln no, o‘f‘é“nr'f 2R m.g:nu V'.rq‘fn no . 0 G iy

QJ) Mmlfu.uq.-— K&‘E‘aﬂa Yiex L&P-CQLLS}‘! wh= ﬂe!-lu \5&3‘1 ey ~
M \m.uLaﬁ:t = ianmm?i d’\ﬂﬂw

\on &/‘Oﬁ &wa a_’il\u* Yo Uo\a&‘- fm muﬂm:qc;, me:thnCPL)

Kielelezo Na. 3.1: Sampuli ya jibu sahihi katika swali la 3.

Katika kundi la watahiniwa waliopata alama za wastani, watahiniwa wote 822
(14.1%) walipata alama 2. Watahiniwa hao walitoa hoja pungufu, wengine
walichanganya hoja sahihi na zisizo sahihi na baadhi yao walirudia hoja sahihi
mara mbili. Kwa mfano, jibu la mtahiniwa mmojawapo lilikuwa: mila, uraia, mila

na /ugha. Katika majibu yaliyotolewa na mtahiniwa huyu, hoja ya mila na lugha
zilikuwa sahihi wakati ambapo hoja ya uraia haikuwa sahihi na hoja ya mila
ilijirudia. Mtahiniwa mwingine alijibu: mila, desturi, lugha na maadili. Katika
majibu yaliyotolewa na mtahiniwa huyu, hoja ya mila na lugha zilikuwa sahihi
wakati desturi na maadili zilijirudia. Majibu hayo ya watahiniwa yanaonesha kuwa
watahiniwa hao hawakuwa na maarifa ya kutosha kuhusiana na mambo
yanayoweza kumtofautisha raia wa kigeni na Mtanzania.

Kwa upande mwingine, watahiniwa 245 (4.2%) wenye ufaulu hafifu walipata
alama 0 hadi 1. Baadhi yao walitaja hoja pungufu ya mbili na wengine
walichanganya hoja sahihi na zisizo sahihi. Kwa mfano, mtahiniwa mmoja alitoa
hoja kama vile lugha, ukabila, kibali/kitambulisho cha kuhamia nchi nyingine, na
siasa. Katika majibu ya mtahiniwa huyu, hoja ya kwanza tu ndiyo ilikuwa sahihi.
Watahiniwa waliopata alama 0 hawakuwa na maarifa hivyo, kushindwa kubainisha
kwa usahihi tofauti ya raia wa kigeni na Mtanzania japo kwa hoja moja. Baadhi
yao walitofautisha mambo anayoyafanya Mtanzania na raia wa nchi nyingine.
Baadhi yao walitofautisha majukumu ya kibayolojia kati ya mwanamke (Amina)
na mwanaume (Katonge) waliotajwa kwenye swali. Kwa mfano, mtahiniwa mmoja
alitoa majibu yasiyo sahihi kama vile Amina ana matiti na Katonge hana matiti,
Amina anabeba mimba na Katonge habebi mimba, na Amina ananyonyesha na
Katonge hanyonyeshi. Mtahiniwa mwingine alitoa majibu kama vile wraia,
ukabila, mila na desturi, na utaifa. Kielelezo Na. 3.2 ni sampuli ya jibu lisilo sahihi
la mtahiniwa katika swali hili.

Kielelezo Na. 3.2: Sampuli ya jibu lisilo sahihi katika swali la 3.

Katika Kielelezo Na. 3.2, mtahiniwa alibainisha upatikanaji wa viongozi katika
ngazi mbalimbali badala ya kubainisha mambo manne yanayoweza kumtofautisha
raia wa kigeni na Mtanzania.



2.1.4 Swalila 4: Uchumi wa Tanzania

Swali lilimtaka mtahiniwa kubainisha changamoto nne zinazowakabili wakulima
katika shughuli zao. Swali lilijibiwa na watahiniwa 5,822 (100%) ambapo
watahiniwa 447 (7.7%) walipata alama 0 hadi 1.5, watahiniwa 1,359 (23.3%)
walipata alama 2 hadi 2.5, na watahiniwa 4,016 (69%) walipata alama 3 hadi 4.
Kwa ujumla, swali hili lilikuwa na kiwango kizuri cha ufaulu kwa kuwa
watahiniwa 5,375 (92.3%) walipata alama 2 hadi 4. Muhtasari wa kiwango cha
ufaulu katika swali hili umeoneshwa katika Chati Na. 4.

Alama

23.3%

Chati Na. 4: Ufaulu wa Watahiniwa katika Swali la 4

Uchambuzi wa majibu ya watahiniwa unaonesha kuwa watahiniwa 4,016 (69%)
waliopata alama 3 hadi 4 walibainisha kwa wusahihi changamoto nne
zinazowakabili wakulima katika shughuli za kilimo. Watahiniwa hao
walidhihirisha kuwa na maarifa ya kutosha kuhusu mada ndogo ya Nyanja za
Uchumi. Baadhi ya hoja sahihi zilizotolewa ni kama vile ukosefu wa mitaji ya
kutosha, ukosefu wa masoko, ukosefu wa elimu, na miundo mbinu mibovu.
Kielelezo Na. 4.1 ni sampuli ya jibu la mtahiniwa aliyejibu swali hili kwa usahihi.

Kielelezo Na. 4.1: Sampuli ya jibu sahihi katika swali la 4.

Kwa upande mwingine, katika kundi la watahiniwa wenye ufaulu wa wastani,
watahiniwa wote 1,359 (23.3%) walipata alama 2 kutokana na hoja zao kuwa na
mapungufu mbalimbali. Baadhi yao waliainisha changamoto pungufu na wengine
walichanganya hoja sahihi na zisizo sahihi. Kwa mfano mtahiniwa mmoja alitoa
hoja kama vile kukosekana kwa miundo mbinu bora, ukosefu wa masoko na
viwanda kwa ajiri ya biashara, ukosefu wa ajira za kutosha katika ngazi ya
uchumi, na ukosefu wa rasilimali za taifa. Katika majibu ya mtahiniwa, hoja ya
kwanza na ya pili zilikuwa sahihi wakati hoja ya tatu na ya nne hazikuwa sahihi.
Mtahiniwa mwingine alijibu kwa kutoa hoja ambazo ni: ukosefu wa mbegu bora,
kutolima kwa kutumia mistari, kuchanganya mazao ya biashara na ya chakula, na
ukosefu wa ushauri wa wataalamu mbalimbali wa kilimo. Katika majibu ya
mtahiniwa, hoja ya kwanza na ya nne zilikuwa sahihi wakati hoja ya pili na ya tatu
hazikuwa sahihi. Majibu hayo ya watahiniwa yanaonesha kuwa watahiniwa hao
hawakuwa na maarifa ya kutosha kuhusiana na changamoto zinazowakabili
wakulima katika shughuli zao.

Watahiniwa 447 (7.7%) wenye ufaulu hafifu walipata alama 0 hadi 1 kutokana na
kushindwa kuainisha changamoto zinazowakabili wakulima. Baadhi yao
waliaininsha kwa usahihi changamoto moja au walichanganya hoja moja sahihi na
zingine zisizo sahihi. Hii ina maana kuwa watahiniwa hao hawakuelewa vema
matakwa ya swali na hawakuwa na maarifa ya kutosha juu ya nyanja za uchumi.
Kwa mfano, mtahiniwa mmoja aliandika hoja kama vile sera mbaya ya nchi,
mirundikano ya bidhaa nyingi kutoka nje ya nchi, bei kuwa chini ya kiwango, na
bidhaa zinazozalishwa kutokuwa na ubora wa kukidhi viwango vya wahitaji.
Katika majibu ya mtahiniwa huyu, hoja ya tatu ndiyo ilikuwa sahihi. Watahiniwa
ambao walipata alama 0 hawakuwa na maarifa kabisa hivyo walishindwa
kulielewa swali. Baadhi yao hawakufanya swali hilo na wengi wao walishindwa
kuainisha kwa usahihi hoja hata moja. Kwa mfano, mtahiniwa mmojawapo alitoa

hoja zisizo sahihi kama vile kuwepo kwa aridhi isiyo na rutuba, ufugaji wa holela
ambao huathiri aridhi na kuchoka, kilimo cha kisasa katika mashamba makubwa,
na mwingiliano wa mazao mbalimbali katika eneo moja. Mtahiniwa mwingine
alitoa hoja zisizo sahihi kama vile kushindwa kubaini zao la chakula linalopendwa
sana na watu, watu wengi kulima zao la aina moja, kupuuzia biashara zao na
kutothamini ubora wa mazao, na mazao mengi huhifadhiwa kwa muda mrefu.
Kielelezo Na. 4.2 ni sampuli ya jibu lisilo sahihi la mtahiniwa katika swali hili.

Kielelezo Na. 4.2: Sampuli ya jibu lisilo sahihi katika swali la 4.

Katika Kielelezo Na. 4.2, mtahiniwa alieleza juu ya dhana za uzalishaji mali na
athari za shughuli za binadamu badala ya kuainisha changamoto nne
zinazowakabili wakulima katika shughuli za kilimo.

2.1.5 Swalila 5: Uchumi wa Tanzania

Swali lilimtaka mtahiniwa kueleza kwa ufupi hoja nne juu ya faida za utandawazi
kiuchumi. Swali hili lilijibiwa na watahiniwa 5,822 (100%) ambapo watahiniwa
569 (9.8%) walipata alama 0 hadi 1.5, watahiniwa 1,701 (29.2%) walipata alama 2
hadi 2.5, na watahiniwa 3,552 (61%) walipata alama 3 hadi 4. Kwa ujumla, ufaulu
katika swali hili ulikuwa mzuri kwa kuwa watahiniwa 5,253 (90.2%) walipata

alama 2 hadi 4. Muhtasari wa kiwango cha ufaulu katika swali hili umeoneshwa
katika Chati Na. 5.

Chati Na. 5: Ufaulu wa Watahiniwa katika Swali la 5

Uchambuzi wa majibu ya watahiniwa unaonesha kuwa watahiniwa 3,552 (61%)
waliopata alama 3 hadi 4 walieleza kwa usahihi faida za utandawazi kiuchumi.
Baadhi ya majibu sahihi yaliyoandikwa na watahiniwa ni kama vile kukua kwa
uchumi wa soko huria, kukua kwa njia za uchukuzi na mawasiliano, kukua kwa
teknolojia, na kuboreshwa kwa miundo mbinu. Watahiniwa hao walionesha kuwa
na maarifa ya kutosha katika mada ndogo ya Mambo yanayochangia kukua au
kuporomoka kwa uchumi. Vilevile, watahiniwa walielewa vema matakwa ya swali.
Kielelezo Na. 5.1 ni sampuli ya jibu la mtahiniwa aliyejibu swali hili kwa usahihi.

Kielelezo Na. 5.1: Sampuli ya jibu sahihi katika swali la 5.

Kwa upande mwingine, watahiniwa 1,701 (29.2%) waliopata alama 2 hadi 2.5
walitoa hoja zenye mapungufu mbalimbali kama vile kutoa hoja pungufu na
kuchanganya hoja sahihi na zisizo sahihi. Wengine waliandika hoja dhaifu ambazo
kila hoja ilipewa nusu ya jumla ya alama hivyo kupata alama za wastani. Kwa
mfano, mtahiniwa mmoja alichanganya hoja mbili zisizo sahihi katika majibu yake
ambazo ni hifadhi za mazingira na elimu na husaidia kuleta amani na utulivu.
Majibu hayo ya watahiniwa yanaonesha kuwa watahiniwa hao hawakuwa na
maarifa ya kutosha juu ya faida za utandawazi kiuchumi.

Uchambuzi zaidi unaonesha kuwa baadhi ya watahiniwa 569 (9.8%) waliopata
alama 0 hadi 1.5 walikuwa na maarifa hafifu kuhusu faida nne za utandawazi

kiuchumi hivyo walichanganya hoja moja sahihi na zingine zisizo sahihi. Kwa
mfano, mtahiniwa mmoja alijibu kuwa: kuboresha huduma za jamii, kuboresha
miundo mbinu, kuboresha huduma za jamii, na ushirikiano kwa watu. Katika
majibu ya mtahiniwa huyu, hoja ya pili ndio ilikuwa sahihi. Watahiniwa waliopata
alama 0 hawakuwa na maarifa kuhusu dhana iliyoulizwa. Baadhi yao hawakuelewa
matakwa ya swali, hivyo kutoa hoja zisizo sahihi. Kwa mfano mtahiniwa mmoja
alitoa hoja kwamba: hutusaidia kupata wataalamu, hutusaidia kupata misaada, na
hutusaidia katika biashara unaweza kununua ndani na nje ya nchi. Mtahiniwa
mwingine aliandika hoja kama vile uboreshaji wa viwanda na nguvu kazi ya taifa
kupanda ambayo si majibu sahihi. Kielelezo Na. 5.2 ni sampuli ya jibu lisilo sahihi
la mtahiniwa katika swali hili.

B () rirvriony Ko ios masdi) b tnabslon
Na Mgngﬂawazl' rhzéana LfOug ovpa,mq o Sotins”
Vigony pengs” LIong rasl) b fronu fansy ambaroy
[1p Mambs MMsm ge'ya hovyp Fearm s Koang</ie pich,
ad vicles 29 Npons .,

/’) Kd&ﬁmlzﬂﬁ e s N& A trs 2w Loty
N2anso Np fbitga 2 Kigea) ' rg dons 1omafun,’
Hdo fowr vififo hu nn W},

() Hafdis Hitenms ereafd fluvr i wrm Jildlokife

1020t d) | Fiils FKang Jdorivpo Pofmpielay prdpace

lo7 /—f\/qn/'/' toals konarbiay hkta Dfze %t 1Yo
207/

() _riapmfg . rfone rasongey s mochs

/'1// /’7@@%6!’21 Mg ujw/a// Jai29 by Sty a—*q/(b

mpy i Kt rowols ms el

Kielelezo Na. 5.2: Sampuli ya jibu lisilo sahihi katika swali la 5.

Katika Kielelezo Na. 5.2, mtahiniwa alieleza athari nne za utandawazi kijamii
badala ya kueleza faida nne za utandawazi kiuchumi.

2.1.6 Swalila 6: Misingi ya Ufundishaji wa Somo la Uraia.

Swali lilimtaka mtahiniwa kueleza kwa ufupi tofauti nne zilizopo kati ya stadi ya
mawasiliano aliyonayo Sakala na stadi ya udadisi na ubunifu aliyonayo Muli. Kati
ya watahiniwa 5,822 (100%) waliofanya swali hili, watahiniwa 4,324 (74.3%)
walipata alama 3 hadi 4, watahiniwa 748 (12.8 %) walipata alama 2 hadi 2.5, na

watahiniwa 750 (12.9 %) walipata alama 0 hadi 1.5. Kwa ujumla swali hili
lilikuwa na kiwango kizuri cha ufaulu kwa kuwa watahiniwa 5,072 (87.1%)
walipata alama 2 hadi 4. Muhtasari wa kiwango cha ufaulu katika swali hili
umeoneshwa katika Chati Na. 6.

Chati Na. 6: Ufaulu wa Watahiniwa katika Swali la 6

Uchambuzi wa ufaulu katika swali hili unaonesha kuwa watahiniwa 4,324 (74.3%)
waliopata alama 3 hadi 4 walikidhi matakwa ya swali kwa kueleza kwa usahihi
tofauti nne kati ya Sakala na Muli kwa kuzingatia stadi zao. Baadhi ya majibu
sahihi yaliyotolewa na watahiniwa hao ni Sakala ana stadi ya kuwasiliana lakini
Muli ana wjuzi wa kudadisi, Sakala ana uwezo wa kutumia mitindo mbalimbali
katika kupashana habari wakati Muli ana stadi ya kuunda, kufikiri na kudodosa
vitu mbalimbali, Sakala huangalia ubora katika kupashana habari lakini Muli
hufanya uchunguzi yakinifu na kudodosa taarifa mbalimbali, na Sakala hujikita
katika ujuzi wa kutumia lugha wakati Muli hutumia Ilugha katika udadisi.
Watahiniwa hao walidhihirisha kuwa na maarifa ya kutosha kuhusu mada ndogo
ya Ufundishaji unaozingatia ujenzi wa stadi na ujuzi wa kiraia. Kielelezo Na. 6.1
ni sampuli ya jibu sahihi la mtahiniwa katika swali hili.

Kielelezo Na. 6.1: Sampuli ya jibu sahihi katika swali la 6.

(5

Kwa upande mwingine, watahiniwa 750 (12.9%) waliopata alama 0 hadi 1
walikuwa na maarifa hafifu kwa kuwa walieleza kwa usahihi hoja moja na
wengine walichanganya hoja moja sahihi na zingine zisizo sahihi. Kwa mfano,
mtahiniwa mmoja alitoa hoja moja sahihi ambayo ni Sakala inahusika na masuala
ya mawasiliano wakati Muli inahusika na masuala ya udadisi na ubunifu tu.
Mtahiniwa mwingine alitoa hoja kama vile Sakala hutumia lugha katika
mawasiliano wakati Muli hutumia sanaa za picha na michoro, Sakala hutumia
intaneti wakati Muli haitumii intaneti, na Sakala huburudisha jamii kutoka sehemu
tofauti tofauti wakati Muli hufurahisha jamii kutoka eneo alilopo mbunifu. Katika
majibu ya mtahiniwa hoja ya kwanza tu ndio ilikuwa sahihi. Watahiniwa waliopata
alama 0, hawakuelewa matakwa ya swali hivyo walitoa hoja zisizo sahihi. Aidha,
watahiniwa hao hawakuwa na maarifa ya kutofautisha dhana ya Sakala na Muli.
Kwa mfano, mtahiniwa mmoja alitoa hoja zisizo sahihi kama vile maarifa
mbalimbali kujumuisha redio, simu, na magazeti huelimisha jamii, na uzalendo.
Pia, mtahiniwa mwingine alitoa hoja kama vile Sakala anajihusisha na sayansi na
teknolojia  wakati  Muli  anajihusisha na uchukuzi na utafiti, Sakala
anajishughulisha na ukuaji wa utandawazi lakini Muli anajihusisha na wjuzi na
maarifa, na Sakala anahusika na kupatikana kwa habari wakati Muli anajihusha
na ubunifu wa vitu mbalimbali. Kielelezo Na. 6.2 ni sampuli ya jibu lisilo sahihi la
mtahiniwa katika swali hili.

Kielelezo Na. 6.2: Sampuli ya jibu lisilo sahihi katika swali la 6.

Katika Kielelezo Na. 6.2, mtahiniwa aliainisha dhana mbalimbali zisizo sahihi kwa
kuziorodhesha badala ya kubainisha tofauti kati ya Sakala na Muli.

Pia, uchambuzi unaonesha kuwa watahiniwa 748 (12.8%) walipata ufaulu wa
wastani wa alama 2. Baadhi yao walichanganya hoja sahihi na zisizo sahihi na
wengine kutaja hoja pungufu ya tatu kinyume na matakwa ya swali. Mtahiniwa
mmoja alitoa hoja kama vile Sakala hutumia lugha katika kufanya mawasiliano
lakini Muli hutumia sanaa za picha na michoro ili kufanya udadisi, Sakala
hutumia intaneti wakati Muli hatumii intanet kwa matumizi, na Sakala
huburudisha jamii kutoka sehemu tofauti tofauti lakini Muli hufurahisha jamii
kutokana na eneo alilopo mbunifu na mdadisi. Katika majibu ya mtahiniwa huyu,
hoja ya kwanza na ya tatu zilikuwa sahihi wakati hoja ya pili haikuwa sahihi.
Majibu hayo ya watahiniwa yanaonesha kuwa watahiniwa hao hawakuwa na
maarifa ya kutosha hususan katika mada ndogo ya ufundishaji unaozingatia ujenzi
wa stadi na ujuzi wa kiraia.

2.1.7 Swalila 7: Utamaduni Wetu

Swali lilimtaka mtahiniwa kutaja mila nne zinazoweza kusababisha maambukizi ya
UKIMWI. Watahiniwa 5,822 (100%) walijibu swali hili ambapo watahiniwa 57
(1%) walipata alama 0 hadi 1.5, watahiniwa 156 (2.7%) walipata alama 2 hadi 2.5,
na watahiniwa 5,609 (96.3%) walipata alama 3 hadi 4. Kwa ujumla swali hili
lilikuwa na kiwango kizuri cha ufaulu kwa kuwa watahiniwa 5,765 (99%) walipata
alama 2 hadi 4. Muhtasari wa kiwango cha ufaulu katika swali hili umeoneshwa
katika Chati Na. 7.

Chati Na. 7: Ufaulu wa Watahiniwa katika Swali la 7

Uchambuzi wa ufaulu katika swali hili unaonesha kuwa watahiniwa 5,609 (96.3%)
waliopata alama 3 hadi 4 walikidhi matakwa ya swali kwa kutaja kwa usahihi mila
nne zinazoweza kusababisha maambukizi ya UKIMWI ambazo ni ukeketaji, ndoa
za utotoni, kuoa wanawake wengi, na kurithi wajane. Majibu mengine sahihi
yaliyotolewa ni kama vile tohara kwa wanawake, ndoa za mitala na kutakasa
wajane, na ndoa za kulazimisha. Watahiniwa hao walidhihirisha kuwa na maarifa
ya kutosha kuhusu mila zinazoweza kusababisha maambukizi ya UKIMWI.
Kielelezo Na. 7.1 ni sampuli ya jibu sahihi la mtahiniwa katika swali la 7.

Kielelezo Na. 7.1: Sampuli ya jibu sahihi katika swali la 7.

Aidha, watahiniwa 156 (2.7%) waliopata alama 2 baadhi yao walitoa hoja pungufu
na wengine walichanganya mila na njia zinazoeneza maambukizi ya UKIMWI.
Kwa mfano, mtahiniwa mmoja alichanganya hoja sahihi na zisizo sahihi katika
majibu yake kwa kuandika wukeketaji, tohara, kutoga masikio, na kufanya ngono
zembe bila kinga. Katika majibu ya mtahiniwa huyo, hoja ya kwanza na ya pili ni
sahihi wakati hoja ya tatu na ya nne siyo sahithi kwa kuwa ni njia za kueneza
UKIMWI. Majibu hayo yanaonesha kuwa watahiniwa hao hawakuwa na maarifa
ya kutosha kuhusu mila zinazoweza kusababisha maambukizi ya UKIMWI.

Kwa upande mwingine, watahiniwa 57 (1%) waliopata ufaulu hafifu walipata
alama 0 hadi 1. Baadhi yao walitaja mila pungufu ya mbili na walichanganya hoja
sahihi na zisizo sahihi. Kwa mfano, mtahiniwa mmoja alitoa hoja moja tu ambayo
ni ukeketaji. Mtahiniwa mwingine alitoa hoja kama vile ukeketaji, ngono zembe,
uchangiaji wa vifaa vyenye ncha, uasherati, na ubakaji. Katika majibu ya
mtahiniwa huyu, hoja ya kwanza tu ndiyo ilikuwa sahihi. Watahiniwa waliopata
alama 0 walishindwa kutaja kwa usahihi hoja hata moja. Wengi waliainisha njia
zinazosababisha kuenea kwa maambukizi ya UKIMWI badala ya mila ambazo
zilikuwa takwa la swali. Kwa mfano, mtahiniwa mmoja aliandika hoja zisizo
sahihi kama vile kuoa au kuolewa, kuchangia damu, ukosefu wa elimu, na imani
potofu. Mtahiniwa mwingine alitoa majibu kama vile kuchangia vifaa vyenye ncha
kali, kujamiana bila kinga au ngono zembe, kuhamishiwa damu isiyo salama, na

kunyonyesha kwa mama na mtoto. Kielelezo Na. 7.2 ni sampuli ya jibu la
mtahiniwa aliyeshindwa kujibu swali hili kwa usahihi.

Kielelezo Na. 7.2: Sampuli ya jibu lisilo sahihi katika swali la 7.

Katika Kielelezo Na. 7.2, mtahiniwa ametaja majina ya makabila mbalimbali
badala ya mila zinazoweza kusababisha kuenea kwa maambukizi ya UKIMWI,
hivyo kupata alama 0.

2.1.8 Swali la 8: Zana za Kufundishia na Kujifunzia

Swali lilimtaka mtahiniwa atumie mifano miwili kwa kila kundi kufafanua
makundi mawili ya zana za kufundishia na kujifunzia. Watahiniwa 5,822 (100%)
walijibu swali hili, ambapo watahiniwa 1,971 (33.9%) walipata alama 0 hadi 1.5,
watahiniwa 310 (5.3%) walipata alama 2 hadi 2.5, na watahiniwa 3,541 (60.8%)
walipata alama 3 hadi 4. Kwa ujumla, swali hili lilikuwa na kiwango cha wastani
cha ufaulu kwa kuwa watahiniwa 3,851 (66.1%) walipata alama 2 hadi 4.
Muhtasari wa kiwango cha ufaulu katika swali hili umeoneshwa katika Chati Na.
8.

Uchambuzi wa majibu ya watahiniwa unaonesha kuwa watahiniwa 3,541 (60.8%)
waliopata alama 3 hadi 4 walitoa mifano sahihi miwili kwa kila kundi kufafanua
makundi mawili ya zana za kufundishia na kujifunzia. Watahiniwa hao
walidhihirisha kuwa na maarifa ya kutosha kuhusu Zana za Kufundishia na
Kuyjifunzia hususani kwenye mada ndogo ya Aina za Zana. Baadhi ya hoja sahihi
zilizotolewa ni kama vile zana maono ambazo huhusisha macho katika kuona na
kujifunzia kwa mfano picha na runinga na zana masikizi ambazo huhusisha
masikio katika kusikia na kujifunzia kwa mfano redio na kanda mbalimbali.
Kielelezo Na. 8.1 ni sampuli ya jibu la mtahiniwa aliyejibu swali hili kwa usahihi.

Kielelezo Na. 8.1: Sampuli ya jibu sahihi katika swali la 8.

Kwa upande mwingine, baadhi ya watahiniwa 1,971 (33.9%) waliopata alama 0
hadi 1.5 hawakutoa mifano miwili au walichanganya makundi ya zana za
kufundishia na kujifunzia na aina au njia za upatikanaji wa zana za kufundishia na
kujifunzia. Kwa mfano, mtahiniwa mmoja alitoa hoja mbili bila maelezo wala
mifano: zana za masikizi na zana za maono. Hoja zote mbili zilikuwa sahihi lakini
zilikosa maelezo na mifano. Watahiniwa waliopata alama 0 hawakutoa mifano
miwili katika kufafanua makundi mawili ya zana za kufundishia na kujifunzia.
Walidhihirisha kuwa hawana maarifa juu ya makundi mawili ya zana za
kufundishia na kujifunzia. Kwa mfano, mtahiniwa mmoja aliandika: zana za kisasa
za kufundishia na kujifunzia kwa mfano video na projekta, zana mafunzo za
kufundishia na kujifunzia kwa mfano ubao na projekta, na zana mpitisho za
kufundishia na kuijifunzia kwa mfano majarida na magazeti. Mtahiniwa mwingine
alitoa majibu yafuatayo: zana za asili mfano matawi, mawe na zana za bandia au
kisasa mfano chati. Kielelezo Na. 8.2 ni sampuli ya jibu la mtahiniwa aliyeshindwa
kujibu swali hili kwa usahihi.

Kielelezo Na. 8.2: Sampuli ya jibu lisilo sahihi katika swali la 8.

Katika Kielelezo Na. 8.2, mtahiniwa alitaja vitu/vifaa vyenye uhusiano wa karibu
na zana za kufundishia na kujifunzia badala ya makundi ya zana za kufundishia na
kujifunzia somo la Uraia.

Aidha, watahiniwa 310 (5.3%) walipata alama 2 hadi 2.5 kutokana na mapungufu
mbalimbali katika majibu yao kama vile kuchanganya hoja sahihi na zisizo sahihi
na baadhi yao maelezo hayakuwa na mifano. Hivyo, walipata alama za wastani.
Watahiniwa wengine waliandika hoja dhaifu ambazo kila hoja ilipata nusu ya
jumla ya alama. Baadhi ya majibu ya watahiniwa yalikuwa ni zana za asili ambazo
zinapatikana katika mazingira aliyeko mwalimu na mtoto kwa mfano picha za vitu,
chati za michoro na zana za kisasa ambazo si rahisi kupatikana katika mazingira
mfano runinga na kompyuta. Katika majibu ya mtahiniwa, hoja zote zilikuwa
dhaifu ambapo kila hoja ilipata nusu ya alama moja na jumla akapata alama 2.
Majibu hayo yanaonesha kuwa watahiniwa hao hawakuwa na maarifa ya kutosha
kuhusu mifano ya makundi ya zana za kufundishia na kujifunzia.

2.1.9 Swalila 9: Maandalizi ya Kufundisha Somo la Uraia

Swali lilimtaka mtahiniwa kutoa hoja nne kuthibitisha kuwa ili kuandaa azimio
bora la kazi kwa somo la Uraia, mwalimu anapaswa kufanya uchambuzi wa
muhtasari. Kati ya watahiniwa 5,822 (100%) waliojibu swali hili, watahiniwa 310
(5.3%) walipata alama 0 hadi 1.5, watahiniwa 536 (9.2%) walipata alama 2 hadi
2.5, na watahiniwa 4,976 (85.5%) walipata alama 3 hadi 4. Kwa ujumla, swali hili
lilikuwa na kiwango kizuri cha ufaulu kwa kuwa watahiniwa 5,512 (94.7%)
walipata alama 2 hadi 4. Muhtasari wa kiwango cha ufaulu katika swali hili
umeoneshwa katika Chati Na. 9.

9.2

Uchambuzi wa majibu ya watahiniwa unaonesha kuwa watahiniwa 4,976 (85.5%)
waliopata alama 3 hadi 4 walithibitisha kwa usahihi kuwa ili mwalimu aweze
kuandaa azimio bora la kazi kwa somo la Uraia anapaswa kufanya uchambuzi wa
Muhtasari. Watahiniwa hao walithibitisha kwa kutoa hoja sahihi kama vile kubaini
mada zitakazofundishwa, kubaini mbinu za kufundishia na kujifunzia, kubaini zana
za kufundishia na kujifunzia, na kubaini rejea zinazopaswa kutumika katika
mchakato wa ufundishaji na ujifunzaji. Kielelezo Na. 9.1 ni sampuli ya jibu la
mtahiniwa aliyetoa majibu sahihi katika swali hili.

Kielelezo Na. 9.1: Sampuli ya jibu sahihi katika swali la 9.

Hata hivyo, watahiniwa 536 (9.2%) waliopata alama 2 hadi 2.5 walitaja hoja
pungufu na wengine walirudia hoja zaidi ya mara moja. Aidha, katika kundi hili
wapo waliochanganya hoja sahihi na zisizo sahihi. Kwa mfano, mtahiniwa mmoja
alitoa hoja zifuatazo: humsaidia mwalimu kuandaa azimio la kazi, humsaidia
mwalimu kuandaa andalio la somo, na humsaidia mwalimu kuandaa nukuu za
somo. Hoja hizo zilionesha kuwa mtahiniwa hakuwa na maarifa ya kutosha kuhusu
umuhimu wa kuchambua muhtasari kwa mwalimu ili kuandaa azimio bora la kazi
kwa somo la Uraia.

Kwa upande mwingine, watahiniwa 310 (5.3%) waliopata alama 0 hadi 1.5 walitoa
hoja pungufu ya mbili au walichanganya hoja moja sahihi na zingine zisizo sahihi.
Watahiniwa waliopata alama 0 walishindwa kuthibitisha kuwa ili kuandaa azimio
bora la kazi kwa somo la Uraia, mwalimu anapaswa kufanya uchambuzi wa
muhtasari. Watahinwa hao walidhihirisha kutokuwa na maarifa kuhusu dhana
husika na hawakuelewa matakwa ya swali. Kwa mfano mtahiniwa mmoja
aliandika hoja zisizo sahihi ambazo ni: mwalimu anapaswa kuwa na kalenda ya
shule na kalenda ya mwaka mzima na mihula yote. Mtahiniwa mwingine aliandika:
kuwa na kitabu cha kiada na ratiba za masomo na utungaji wa mitihani. Kielelezo
Na. 9.2 ni sampuli ya jibu la mtahiniwa aliyeshindwa kujibu kwa usahihi swali hili.

Kielelezo Na. 9.2: Sampuli ya jibu lisilo sahihi katika swali la 9.

Katika Kielelezo Na. 9.2, mtahiniwa aliainisha dhana na misingi mbalimbali
inayotumika katika mchakato wa ufundishaji na ujifunzaji wa somo la Uraia badala
ya kuthibitisha umuhimu wa kuchambua muhtasari kwa mwalimu ili kuandaa
azimio bora la kazi kwa somo la Uraia.

2.1.10 Swalila 10: Dola

Swali lilimtaka mtahiniwa kueleza kwa ufupi aina nne za uraia katika Jamhuri ya
Muungano wa Tanzania. Kati ya watahiniwa 5,822 (100%) waliofanya swali hili,
watahiniwa 285 (4.9%) walipata alama 0 hadi 1.5, watahiniwa 593 (10.2%)
walipata alama 2 hadi 2.5, na watahiniwa 4,944 (84.9%) walipata alama 3 hadi 4.
Kwa ujumla, kiwango cha ufaulu katika swali hili kilikuwa kizuri kwa kuwa
watahiniwa 5,537 (95.1%) walipata alama 2 hadi 4. Muhtasari wa kiwango cha
ufaulu katika swali hili umeoneshwa katika Chati Na. 10.

Chati Na. 10: Ufaulu wa Watahiniwa katika Swali la 10

Uchambuzi wa ufaulu katika swali hili unaonesha kuwa watahiniwa 4,944 (84.9%)
waliopata alama 3 hadi 4 walikuwa na maarifa ya kutosha katika mada ndogo ya
Uraia. Watahiniwa hao waliweza kutoa hoja sahihi tatu hadi nne kuhusu aina ya
uraia. Majibu sahihi yaliyotolewa yalikuwa: wuraia wa kuzaliwa, ambao mtu
huzaliwa katika taifa husika na kuwa raia, uraia wa kuandikishwa, ambao mtu
husajiliwa katika taifa kwa kufuata taratibu zote za msingi, uraia wa kuoa au
kuolewa; ambapo mtu anaweza kuolewa katika taifa hili, na uraia wa kurithi, huu
ni uraia ambao unapatikana kwa kurithi kwa wazazi. Kielelezo Na. 10.1 ni
sampuli ya jibu la mtahiniwa aliyejibu swali hili kwa usahihi.

Kielelezo Na. 10.1: Sampuli ya jibu sahihi katika swali la 10.

A

Kwa upande mwingine, uchambuzi unaonesha kuwa watahiniwa 593 (10.2%)
walipata alama 2 hadi 2.5 kwa sababu walichanganya hoja sahihi na zisizo sahihi.
Aidha, baadhi yao walitoa hoja pungufu ya tatu na kushindwa kukidhi mabhitaji ya
swali. Kwa mfano, mtahiniwa mmoja alijibu: uraia wa kuhamia ni aina ya uraia
ambao mtu kutoka nchi nyingine mfano Uganda anahamia Tanzania moja kwa
moja, uraia wa kupewa hutolewa na nchi au taifa fulani, na uraia wa asili/jadi.
Majibu hayo, yanaonesha kuwa watahiniwa katika kundi hili hawakuwa na maarifa
ya kutosha juu ya aina za uraia katika Jamhuri ya Muungano Tanzania.

Aidha, baadhi ya watahiniwa 285 (4.9%) waliopata alama 0 hadi 1.5 walikuwa na
maarifa hafifu juu ya aina za uraia. Waliandika hoja sahihi moja au hoja nyingine
zilikuwa tofauti na mabhitaji ya swali. Watahiniwa waliopata alama 0 hawakuwa na
maarifa juu ya aina za uraia na hawakuweza kuelewa matakwa ya swali kwa
sababu hawakuweza kuandika hoja sahihi hata moja. Kwa mfano mtahiniwa
mmoja aliandika hoja zisizo sahihi ambazo ni: wraia wa kisiasa, uraia wa
maendeleo ya uchumi na uraia wa kuhamia. Mtahiniwa mwingine aliandika hoja
zisizo sahihi kama vile uraia wa mzalendo, mfano kuwa mzalendo katika chama
cha CCM, uraia wa mkazi; mfano mtu kuwa mkazi katika mkoa fulani Tanzania,
uraia wa kuandikwa; mfano wakati wa sensa mtu kuhesabiwa sehemu
aliyopo/anayoishi, na uraia wa uhusiano kati ya mtu na dola yake. Kielelezo Na.
10.2 ni sampuli ya jibu la mtahiniwa aliyeshindwa kukidhi matakwa ya swali.

Kielelezo Na. 10.2: Sampuli ya jibu lisilo sahihi katika swali la 10.

Katika Kielelezo Na. 10.2, mtahiniwa aliainisha ushiriki wa raia katika nyanja za
maisha kama vile uchumi, siasa, na kijamii badala ya aina za uraia katika Jamhuri
ya Muungano wa Tanzania.

2.2 SEHEMU B: MASWALI YA INSHA

Katika sehemu hii, kila swali lilikuwa na jumla ya alama 15. Ufaulu wa
watahiniwa uligawanywa katika makundi matatu. Mtahiniwa aliyepata alama 0
hadi 5.5 alikuwa na ufaulu hafifu, mtahiniwa aliyepata alama 6 hadi 10 alifaulu
kwa wastani, na aliyepata alama 10.5 hadi 15 alikuwa na ufaulu mzuri.

2.2.1 Swali la 11: Uchambuzi wa Maandiko/Machapisho Muhimu ya
Kufundishia /Kujifunzia Somo la Uraia

Swali hili lilimtaka mtahiniwa kueleza sifa kuu tano zitakazomwezesha mwalimu
kuchagua machapisho bora katika muktadha wa somo la Uraia. Kati ya watahiniwa
5,822 (100%) waliofanya swali hili, watahiniwa 395 (6.8%) walipata alama 0 hadi
5.5, watahiniwa 1,645 (28.2%) walipata alama 6 hadi 10, na watahiniwa 3,782
(65%) walipata alama 10.5 hadi 15. Kwa ujumla swali hili lilikuwa na kiwango
kizuri cha ufaulu kwa kuwa watahiniwa 5,427 (93.2%) walipata alama 6 hadi 15.
Muhtasari wa kiwango cha ufaulu katika swali hili umeoneshwa katika Chati
Na.ll.

Chati Na. 11: Ufaulu wa Watahiniwa katika Swali la 11

Uchambuzi wa majibu ya watahiniwa unaonesha kuwa watahiniwa 3,782 (65%)
waliopata alama 10.5 hadi 15 walikidhi matakwa ya swali kwa kueleza kwa
usahihi sifa kuu tano zitakazomwezesha mwalimu kuchagua machapisho bora
katika muktadha wa somo la Uraia. Wengi kati yao walianza na utangulizi
uliojitosheleza, walikuwa na maelezo sahihi ya kutetea hoja zao na walikuwa na
hitimisho linaloakisi hoja zilizotolewa. Baadhi ya hoja sahihi zilizoandikwa na
watahiniwa hao ni yawe na wuhusiano na mada inayofundishwa katika darasa
husika, yawe yameandikwa kwa Ilugha nyepesi na inayoeleweka, yawe
yanapatikana kwa urahisi katika mazingira yao, na maudhui yake yawahamasishe
wanafunzi kuwa wabunifu na kufikiri kwa kina. Kielelezo Na. 11.1 ni sampuli ya
Jjibu la mtahiniwa aliyejibu swali hili kwa usahihi.

Kielelezo Na. 11.1: Sampuli ya jibu sahihi katika swali la 11.

Aidha, watahiniwa 1,645 (2

8.2%) waliopata alama 6 hadi 10 katika swali hili

walikuwa na maarifa ya wastani katika dhana ya sifa za machapisho bora

zitakazomwezesha mwalimu

kuchagua machapisho bora katika muktadha wa somo

la Uraia. Baadhi yao, walitoa hoja pungufu ya tano zisizokuwa na mtiririko mzuri.
Aidha, wengine hawakuwa na utangulizi wala hitimisho na walichanganya hoja
sahihi na zisizo sahihi. Kwa mfano, mtahiniwa mmoja, mbali na kutoa hoja sahihi,
alitoa pia hoja zisizo sahihi ambazo ni machapisho bora lazima yawe na fremu na

machapisho yanatakiwa yawe na maneno mafupi au yasiwe na maneno. Majibu
hayo yanaonesha kuwa watahiniwa hao hawakuwa na maarifa ya kutosha kuhusu
sifa za machapisho zitakazomwezesha mwalimu kuchagua machapisho bora katika
muktadha wa somo la Uraia.

Kwa upande mwingine, watahiniwa 395 (6.8%) waliopata alama 0 hadi 5.5
walikuwa na maarifa hafifu juu ya sifa za machapisho yanayotumika katika
ufundishaji na ujifunzaji. Baadhi yao, walitoa hoja zenye maelezo dhaifu na
wengine walitaja hoja bila utangulizi, ufafanuzi wala hitimisho. Watahiniwa
waliopata alama 0 walikosa maarifa juu ya sifa zinazomwezesha mwalimu
kuzingatia wakati wa kuchagua machapisho bora. Wengi wao hawakuandika
majibu na baadhi yao walitoa hoja zisizo sahihi kinyume na matakwa ya swali.
Kwa mfano, mtahiniwa mmoja aliandika hoja kama vile machapisho bora lazima
yawe na maswali, machapisho bora lazima yawe na kichwa cha mada, na
machapisho bora lazima yawe na mwaka wa kuandikwa kwa machapisho hayo,
mfano 1982. Mtahiniwa mwingine aliandika hoja kama vile machapisho lazima
yaendane na mila na desturi za mahali au eneo husika, machapisho yanahitajika
ili wanafunzi waweze kusoma matini, na machapisho huchochea ari kujifunza kwa
mwanafunzi. Kielelezo Na. 11.2 ni sampuli ya jibu la mtahiniwa aliyeshindwa
kujibu swali hili kwa usahihi.

Kielelezo Na. 11.2: Sampuli ya jibu lisilo sahihi katika swali la 11.

Katika Kielelezo Na. 11.2, mtahiniwa alieleza mahali au namna ambavyo
machapisho yanaweza kupatikana badala ya kueleza sifa zitakazomwezesha
mwalimu kuchagua machapisho bora katika muktadha wa somo la Uraia. Aidha,

mtahiniwa aliandika utangulizi na hitimisho lisilo sahihi.

2.2.2 Swalila 12: Upimaji na Tathmini

Swali lilimtaka mtahiniwa kueleza faida tano za matokeo ya upimaji kwa
mwalimu. Kati ya watahiniwa 5,822 (100%) waliofanya swali hili, watahiniwa 32
(0.5%) walipata alama 0 hadi 5.5, watahiniwa 449 (7.8%) walipata alama 6 hadi
10, na watahiniwa 5,341 (91.7%) walipata alama 10.5 hadi 15. Kwa ujumla swali

hili lilikuwa na kiwango kizuri cha ufaulu kwa kuwa watahiniwa 5,790 (99.5%)
walipata alama 6 hadi 15. Muhtasari wa kiwango cha ufaulu katika swali hili
umeoneshwa katika Chati Na. 12.

Asilimia ya Watahiniwa

0.0-10.0

10.5-15.0

Alama

Chati Na. 12: Ufaulu wa Watahiniwa katika Swali la 12

Uchambuzi wa majibu ya watahiniwa unaonesha kuwa watahiniwa 5,341 (91.7%)
waliopata alama 10.5 hadi 15 walikuwa na uelewa wa kutosha kuhusu dhana ya
upimaji hasa katika kipengele cha matokeo ya upimaj wa kielimu. Aidha,
walielewa matakwa ya swali hivyo, walitoa hoja sahihi na zenye mantiki. Baadhi
ya majibu sahihi yaliyotolewa katika swali hili ni humsaidia mwalimu kujua
changamoto za ufundishaji na ujifunzaji, humsaidia mwalimu kujua maendeleo ya
wanafunzi wake katika tendo zima la ufundishaji na ujifunzaji, humsaidia mwalimu
kuboresha ufundishaji wake, na humsaidia mwalimu kuamua zana/vifaa gani vya
kufundishia na kujifunzia vitumike. Kielelezo Na. 12.1 ni sampuli ya jibu la
mtahiniwa aliyejibu swali hili kwa usahihi.

Kielelezo Na. 12.1: Sampuli ya jibu sahihi katika swali la 12.

Aidha, baadhi ya watahiniwa 449 (7.8%) waliopata alama 6 hadi 10 katika swali
hili, walishindwa kutoa maelezo sahihi katika kutetea baadhi ya hoja zao na
wengine walishindwa kutoa utangulizi na hitimisho lenye kujitosheleza. Miongoni

mwao, wapo walioandika hoja pungufu na wengine walichanganya hoja sahihi na
zisizo sahihi. Kwa mfano, mtahiniwa mmoja aliandika hoja kama vile: matokeo ya
upimaji husaidia kutambua changamoto za ujifunzaji na kufanya tathmini ya
ufundishaji na ujifunzaji bila maelezo ya kina kutetea hoja hizo. Majibu hayo
yanaonesha kuwa watahiniwa hao hawakuwa na maarifa ya kutosha kuhusu faida
za matokeo ya upimaji kwa mwalimu.

Kwa upande mwingine, kati ya watahiniwa 32 (0.5%) waliokuwa na ufaulu hafifu,
hakuna mtahiniwa aliyepata alama 0. Watahiniwa katika kundi hili walipata alama
kuanzia 1 hadi 5.5 kwa kuwa walikuwa na maarifa hafifu kuhusu faida za matokeo
ya upimaji kwa mwalimu. Wengi wao walitoa hoja zisizo sahihi kinyume na
matakwa ya swali. Baadhi yao walijibu swali bila kuanza na utangulizi, ufafanuzi
wa kina wa hoja wala hitimisho lenye kuakisi hoja zilizotolewa. Kwa mfano,
mtahiniwa mmoja aliandika: matokeo ya wupimaji wa kielimu unamsaidia
mwanafunzi kupata vyeti, upimaji unampa mwanafunzi ari ya kujifunza, na
husaidia mwanafunzi kuhama darasa na kwenda ngazi ya juu ya elimu. Mtahiniwa
mwingine aliandika: matokeo ya upimaji humjengea mwanafunzi kumbukumbu ya
kudumu, humfanya alipende somo pamoja na mwaalimu wake wa somo, na
huongeza ushirikiano darasani katika mchakato wa ufundishaji na ujifunzaji.
Kielelezo Na.12.2 ni sampuli ya jibu la mtahiniwa aliyeshindwa kujibu swali hili
kwa usahihi.

Kielelezo Na. 12.2: Sampuli ya jibu lisilo sahihi katika swali la 12.

Katika Kielelezo Na. 12.2, mtahiniwa alitoa hoja tano za matokeo ya upimaji. Hoja
ya kwanza ilikuwa sahihi na hoja zingine nne zilihusu faida za matokeo ya upimaji

kwa mwanafunzi badala ya kueleza faida za matokeo ya upimaji kwa
hivyo alipata ufaulu hafifu.

35

mwalimu,



2.2.3 Swalila 13: Maandalizi ya Kufundisha Somo la Uraia

Swali lilimtaka mtahiniwa kueleza manufaa matano ya kutumia mbinu shirikishi
ya maswali na majibu katika ufundishaji na ujifunzaji. Watahiniwa 5,822 (100%)
walijibu swali hili ambapo watahiniwa 124 (2.1%) walipata alama 0 hadi 5.5,
watahiniwa 2,519 (43.3%) walipata alama 6 hadi 10, na watahiniwa 3,179 (54.6%)
walipata alama 10.5 hadi 15. Kwa ujumla, swali hili lilikuwa na ufaulu mzuri kwa
kuwa watahiniwa 5,698 (97.9%) walipata alama 6 hadi 15. Muhtasari wa kiwango
cha ufaulu katika swali hili umeoneshwa katika Chati Na. 13.

Chati Na. 13: Ufaulu wa Watahiniwa katika Swali la 13

Asilimia ya Watahiniwa

Uchambuzi wa majibu ya watahiniwa katika swali hili unaonesha kuwa
watahiniwa 3,179 (54.6%) waliopata alama 10.5 hadi 15 walieleza kwa usahihi
manufaa matano ya mbinu shirikishi ya maswali na majibu katika ufundishaji na
ujifunzaji. Watahiniwa hao walidhihirisha kuwa na maarifa ya kutosha kuhusu
mada ya maandalizi ya kufundisha somo la Uraia na walielewa vema matakwa ya
swali kwa kuwa walitoa hoja na ufafanuzi wenye mtiririko mzuri. Majibu sahihi
yaliyotolewa ni husaidia kujenga kumbukumbu ya kudumu au muda mrefu
kutokana na ushiriki wa mwanafunzi katika somo, husaidia wanafunzi kufikiri kwa
kina kwani mwanafunzi anapododosa huibua fikra tunduizi kwao, mwalimu
anapouliza maswali inamsaidia kuwafahamu wanafunzi wake na wanafunzi
kujisika vizuri na hujisikia kupendwa na mwalimu pale wanapojibu/kuuliza swali,
mbinu hii ya maswali na majibu humsaidia mwanafunzi kujifanyia tathmini yeye
mwenyewe katika mchakato mzima wa ujifunzaji wake hasa wakati anapouliza na
kujibu swali, na huamsha ari ya kujifunza na huongeza utulivu darasani. Majibu

mengine sahihi yaliyotolewa yalikuwa ni mbinu hii ya maswali na majibu
huchochea udadisi kwa mwanafunzi katika mchakato mzima wa ufundishaji na
ujifunzaji, husaidia wanafunzi kujenga stadi ya kujiamini anapoweza kujibu au
kuuliza swali darasani, huweza kumrahisishia mwalimu kazi ya ufundishaji, na
mwalimu atakuwa na maneno machache ya kuzungumza darasani ambapo sehemu
kubwa ya mchakato wa ufundishaji na ujifunzaji itafanywa na wanafunzi wenyewe.
Kielelezo Na. 13.1 ni sampuli ya jibu la mtahiniwa aliyejibu swali hili kwa usahihi.

Kielelezo Na. 13.1: Sampuli ya jibu sahihi katika swali la 13.

Aidha, watahiniwa 2,519 (43.3%) waliopata alama 6 hadi 10 katika swali hili,
majibu yao yalikuwa na mapungufu mbalimbali kama vile kuchanganya maelezo
sahihi na yasiyo sahihi, kutoa hoja zisizokuwa na ufafanuzi wa kina, na utangulizi
au hitimisho lisilojitosheleza. Kwa mfano, mtahiniwa mmoja alitoa majibu kama
ifuatavyo: utangulizi- mbinu ni jumla ya shughuli au njia zote anazotumia
mwalimu ili kuweza kufundishia darasani. Manufaa ya mbinu ya maswali na
majibu ni kukuza uwezo wa kufikiri kwa mwanafunzi, humsaidia mtoto kuweza
kujifunza misamiati, na humsaidia mwalimu kufundisha kwa urahisi na haraka.
Majibu hayo yanaonesha kuwa watahiniwa hao hawakuwa na maarifa ya kutosha
kuhusu manufaa ya mbinu shirikishi ya maswali na majibu katika ufundishaji na
ujifunzaji.

Hata hivyo, baadhi ya watahiniwa 124 (2.1%) waliopata alama 0 hadi 5.5 katika
swali hili, hawakuwa na maarifa ya kina kuhusu dhana iliyoulizwa na hivyo
walichanganya hoja sahihi na zisizo sahihi. Watahiniwa waliopata alama 0, baadhi
yao hawakuandika majibu. Hii inaonesha kuwa hawakuwa na maarifa kabisa ya
dhana iliyoulizwa. Wengine hawakuelewa matakwa ya swali hivyo kuandika
majibu yasiyohusiana na swali. Kwa mfano, mtahiniwa mmoja aliandika mambo

ambayo yanaweza kujitokeza endapo haki na wajibu vitafuatwa na kuzingatiwa
kama ifuatavyo: inaweza kuondoa matabaka miongoni mwao, inaondoa
upendeleo, husababisha uwepo wa utawala bora, upatikanaji wa huduma bora za
jamii, na kuondoa unyanyasaji. Pia, baadhi ya watahiniwa walishindwa kutoa
utangulizi na hitimisho linaloendana na matakwa ya swali, hivyo walipata alama
hafifu. Kielelezo Na. 13.2 ni sampuli ya jibu la mtahiniwa aliyeshindwa kujibu
swali hili kwa usahihi.

Kielelezo Na. 13.2: Sampuli ya jibu lisilo sahihi katika swali la 13.

Katika Kielelezo Na. 13.2, mtahiniwa alieleza manufaa ya utekelezaji wa haki na
wajibu badala ya kueleza manufaa ya kutumia mbinu shirikishi ya maswali na
majibu katika mchakato wa ufundishaji na ujifunzaji.

2.24 Swali la 14: Uchambuzi wa Maandiko/Machapisho Muhimu ya
Kufundishia/Kujifunzia Somo la Uraia

Swali lilimtaka mtahiniwa kuthibitisha kwa hoja tano umuhimu wa kiongozi cha
Mwalimu kama mwongozo unaomwezesha mwalimu kutekeleza majukumu yake
ipasavyo. Watahiniwa 5,822 (100%) walijibu swali hili, ambapo watahiniwa 13
(0.2%) walipata alama 0 hadi 5.5, watahiniwa 1,140 (19.6%) walipata alama 6 hadi
10, na watahiniwa 4,669 (80.2%) walipata alama 10.5 hadi 15. Kwa ujumla swali
hili lilikuwa na kiwango kizuri cha ufaulu kwa kuwa watahiniwa 5,809 (99.8%)
walipata alama 6 hadi 15. Muhtasari wa kiwango cha ufaulu katika swali hili
umeoneshwa katika Chati Na. 14.

100

= = ey
o =] <

Asilimia ya Watahiniwa
ra
=

6.0-10.0

10.5-15.0
Alama

Chati Na. 14: Ufaulu wa Watahiniwa katika Swali la 14

Uchambuzi wa majibu ya watahiniwa unaonesha kuwa watahiniwa 4,669 (80.2%)
waliopata alama 10.5 hadi 15 walithibitisha kwa usahihi kuwa kiongozi cha
mwalimu ni mwongozo muhimu unaomwezesha mwalimu kutekeleza majukumu
yake ipasavyo. Watahiniwa hao walikuwa na uelewa wa kutosha katika mada
ndogo ya uchambuzi wa kiongozi cha mwalimu kwa kueleza kwa usahihi
umuhimu wa kiongozi cha mwalimu kama vile humsaidia mwalimu kufundisha na
kufanya upimaji, humwelekeza mwalimu namna ya kutumia kitabu cha kiada,
humsaidia mwalimu kufundisha mada husika na wjuzi unaotakiwa kujengwa,

humsaidia kujua muda unaotakiwa katika ufundishaji na ujifunzaji wa mada
husika, na humsaidia kuchagua mbinu na njia stahiki za ufundishaji wa mada
husika. Kielelezo Na. 14.1 ni sampuli ya jibu la mtahiniwa aliyejibu swali hili kwa
usahihi.

Kielelezo Na. 14.1: Sampuli ya jibu sahihi katika swali la 14.

Aidha, watahiniwa 1.140 (19.6%) waliopata alama 6 hadi 10 katika swali hili,
baadhi yao walianza na utangulizi sahihi na kutoa hitimisho kama inavyopaswa
lakini walieleza hoja dhaifu au pungufu kulingana na matakwa ya swali. Wengine
walichanganya hoja sahihi na zisizo sahihi na pia hawakuweza kufafanua hoja
katika mtiririko wenye mantiki. Kwa mfano, mtahiniwa mmoja alitoa hoja tatu
ambazo ni hupendekeza mbinu ya ufundishaji, hutoa majibu ya mazoezi yaliyo
katika kitabu cha kiada, na huonyesha mpangilio na mtiririko wa ufundishaji.
Mtahiniwa mwingine alitoa hoja mbili ambazo ni husaidia mwalimu kupata
maarifa mapya na husaidia mwalimu kujiamini wakati wa kufundisha. Aidha,
alitoa hitimisho ambalo ni kutokana na hayo mwalimu anapaswa kutumia kiongozi
cha mwalimu kwa sababu huonesha zana na maswali yote yaliyopo kwenye kitabu
cha kiada wakati wa kusahihisha maswali hayo. Majibu hayo yanaonesha kuwa
watahiniwa katika kundi hili hawakuwa na maarifa ya kutosha kuhusu umuhimu
wa kiongozi cha mwalimu kama mwongozo unaomwezesha mwalimu kutekeleza
majukumu yake ipasavyo.

Kwa upande mwingine, watahiniwa 13 (0.2%) waliopata alama 0 hadi 5.5
walikuwa na maarifa hafifu kuhusu dhana ya umuhimu wa kiongozi cha Mwalimu.
Baadhi yao waliandika utangulizi au hitimisho lenye mapungufu, walichanganya
majibu sahihi na yasiyo sahihi na maelezo hayakuwa na mtiriko mzuri.
Watahiniwa waliopata alama 0 hawakuwa na maarifa kabisa kuhusiana na dhana
iliyoulizwa hivyo kuandika majibu yasiyo sahihi. Hivyo, hawakuelewa matakwa
ya swali. Kwa mfano, mtahiniwa mmoja alitoa hoja zisizo sahihi kama vile
muhtasari, kitabu cha kiada, na kiongozi cha mwalimu kama mwongozo wa
ufundishaji. Pia, mtahiniwa mwingine alitoa hoja zisizo sahihi ambazo ni

mazingira ya kujifunzia watoto wanapokuwa shuleni, kuandaa hadithi za watoto,
mbinu mbalimbali, mwalimu kutatua changamoto zote na kujua majukumu yake,
na kusahihisha kazi anazowapatia watoto. Kielelezo Na. 14.2 ni sampuli ya jibu la
mtahiniwa aliyeshindwa kujibu swali hili kwa usahihi.

Kielelezo Na. 14.2: Sampuli ya jibu lisilo sahihi katika swali la 14.

Katika Kielelezo Na. 14.2, mtahiniwa alieleza dhana mbalimbali zinazotumiwa na
mwalimu katika mchakato wa ufundishaji na wujifunzaji badala ya kueleza
umuhimu wa Kiongozi cha mwalimu kama mwongozo unaomwezesha mwalimu
kutekeleza majukumu yake ipasavyo.

3.0 UCHAMBUZI WA UFAULU WA WATAHINIWA KWA KILA
MADA

Mtihani wa somo la Uraia ulitahini mada nane (08). Uchambuzi wa takwimu za
matokeo umeonesha kuwa mada saba (7) kati ya nane (08) zilikuwa na kiwango
kizuri cha ufaulu. Mada hizo ni: Upimaji na Tathmini (99.5%), Utamaduni wetu
(97.4%), Uchambuzi wa Maandiko/Machapisho muhimu ya kufundishia somo la
Uraia (96.5%), Maandilizi ya kufundisha somo la Uraia (96.3%), Uchumi wetu
(91.3%), Misingi ya ufundishaji wa somo la Uraia (87.1%) na Dola (78.1%).
Ufaulu huu umesababishwa na watahiniwa wengi kuwa na maarifa ya kutosha
kuhusu mada zilizoulizwa na uwezo wa kutafsiri kwa usahihi matakwa ya swali.
Hata hivyo, mada ya Zana za Kufundishia na Kujifunzia ilikuwa na kiwango cha
wastani cha ufaulu wa asilimia 66.1. Ufaulu huo umetokana na watahiniwa wengi
kutokuwa na maarifa ya kutosha na umahiri wa kuandika hoja zenye mtiririko
mzuri kimantiki katika mada hiyo hususani mada ndogo ya Aina ya zana.
Mubhtasari wa ufaulu wa mada umeoneshwa katika Kiambatisho A.

Uchambuzi zaidi ulifanyika kwa kuangalia ulinganifu wa kiwango cha ufaulu wa
mada kati ya mwaka 2022 na 2023. Ilibainika kuwa kiwango cha ufaulu katika
mada za Upimaji na Tathmini, Utamaduni Wetu, Uchambuzi wa
Maandiko/Machapisho muhimu ya kufundishia somo la Uraia, na Maandilizi ya
kufundisha somo la Uraia kiliongezeka kwa asilimia 23.8, 22.14, 18.9 na 9.24
mtawalia. Aidha, uchambuzi wa kiwango cha ufaulu cha mada za Uchumi Wetu,
Dola na Zana za Kufundishia na Kujifunzia umeonesha kushuka kwa asilimia 8.1,
18.8 na 3.0 mtawalia. Ulinganifu wa ufaulu wa mada kati ya mwaka 2022 na 2023
umeoneshwa katika Kiambatisho B.

4.0 HITIMISHO

Ufaulu wa watahiniwa katika Mtihani wa Uraia mwaka 2023 ni mzuri kwa kuwa
watahiniwa 5,753 (99.97%) walipata ufaulu mzuri. Ufaulu huu mzuri umetokana
na watahiniwa kuwa na maarifa ya kutosha kwenye vipengele vingi vya mada
zilizotahiniwa. Walio wengi walielewa vema matakwa ya swali na kutoa hoja
sahihi zenye ufafanuzi wenye mtiririko mzuri. Aidha, ufaulu wa mwaka 2023
umeongezeka kwa asilimia 0.16 ukilinganisha na ufaulu wa mwaka 2022 ambapo
watahiniwa 4,635 (99.81%) walifaulu vizuri.

5.0 MAPENDEKEZO

Ili kuongeza kiwango cha kufaulu katika mada yenye ufaulu wa wastani hususani
mada ndogo ya Aina ya Zana, yafuatayo yamependekezwa:

(a) Wakufunzi watumie zana kuona (picha na michoro), kusikia (redio) pamoja
na zana za kuona na kusikia (televisheni) wakati wa mchakato wa
ufundishaji na ujifunzaji ili kuwajengea umahiri wa Aina ya Zana.

(b) Ufundishaji na ujifunzaji wa mada ndogo ya Aina ya Zana utumie mbinu
shirikishi kama vile majadiliano katika vikundi, mdahalo, kisa mafunzo, na
igizo dhima ili kuwajengea walimu tarajali maarifa ya kutosha.

(c) Wakufunzi wawahimize walimu tarajali kujisomea makala na machapisho
mbalimbali na watoe mazoezi, majaribio na mitihani ya mara kwa mara ya
yjirani au ukanda ili kuwajengea mbinu stahiki ya kujibu maswali yenye
kupima umabhiri.

Kiambatisho A
MUHTASARI WA UFAULU WA WATAHINIWA KATIKA SOMO LA

URAIA
Namba Ufaulu Wastani wa
Na. Mada ya katika kila Ufaulu Maoni
Swali | Swali (%) | katika kila
Mada (%)

g |Zna za Kufundishia na| g 66.1 66.1 Wastani
Kujifunzia

Kiambatisho B
ULINGANIFU WA UFAULU WA WATAHINIWA KATIKA MADA KWA

MWAKA 2022 NA 2023

